
				এই পাতাটির মুদ্রণ সংশোধন করা প্রয়োজন। 
পত্রাবলী 8¢ ዓ
Life is ever expanding, contraction is death ( own of সম্প্রসারণ, সঙ্কোচনই মৃত্যু )। ষে আত্মম্ভরি আপনার আয়েস খুজছে, কুঁড়েমি করছে, তার নরকেও জায়গা নাই। ষে আপনি মরকে পর্যন্ত গিয়ে জীবের জন্ত কাতর হয়, চেষ্টা করে, সেই রামকৃষ্ণের পুত্ৰ—ইতরে কৃপণা: (অপরে কৃপার পাত্র ) । ষে এই মহা সন্ধিপূজার সময় কোমর বেঁধে খাড়া হয়ে গ্রামে গ্রামে ঘরে ঘরে র্তার সন্দেশ বিতরণ করবে, সেই আমার ভাই, সেই তার ছেলে, বাকি যে তা না পারে—তফাত হয়ে যাও এই বেলা ভালয় ভালয় ।
এই চিঠি তোমরা পড়বে—যোগেন-মা, গোলাপ-মা সকলকে শুনাবে। এই test (পরীক্ষণ), যে রামকৃষ্ণের ছেলে, সে আপনার ভাল চায় না, ‘প্রাণাত্যয়েহপি পরকল্যাণচিকীর্ষবঃ’ ( প্রাণদিয়েও পরের কল্যাণাকাজী ) তারা। যারা আপনার আয়েস চায়, কুঁড়েমি চায়, যারা আপনার জিদের সামনে সকলের মাথা বলি দিতে রাজি, তারা আমাদের কেউ নয়, তারা তফাত হয়ে যাক, এই বেলা ভালয় ভালয়। র্তার চরিত্র, তার শিক্ষা, ধর্ম চারিদিকে ছড়াও—এই সাধন, এই ভজন ; এই সাধন, এই সিদ্ধি। উঠ, উঠ, মহাতরঙ্গ আসছে, Onward, onward ( এগিয়ে যাও, এগিয়ে যাও ) । মেয়েমদে অাচগুলি সব পবিত্র তার কাছে—Onward, onward. নামের সময় নাই, যশের সময় নাই, মুক্তির সময় নাই, ভক্তির সময় নাই, দেখা যাবে পরে। এখন এ জন্মে অনস্ত বিস্তার, তার মহান চরিত্রের, তার মহান জীবনের, তার অমস্ত আত্মার । এই কার্য—আর কিছু নাই। যেখানে তার নাম যাবে, কীটপতঙ্গ পর্যস্ত দেবতা হয়ে যাবে, হয়ে যাচ্ছে, দেখেও দেখছ না ? এ কি ছেলেখেলা, এ কি জ্যাঠামি, এ কি চ্যাংড়ামি—“উত্তিষ্ঠত জাগ্রত’—হরে হরে। তিনি পিছে আছেন। আমি আর লিখতে পারছি না—Onward, এই কথাটা খালি বলছি, যে যে এই চিঠি পড়বে, তাদের ভিতর আমার spirit (শক্তি ) আসবে, বিশ্বাস কর । Onward, হরে হরে । চিঠি বাজার ক’রো না । আমার হাত ধরে কে লেখাচ্ছে । Onward, হরে হরে। সব ভেসে যাবেস্বশিয়ার—তিনি আসছেন। ষে যে তার সেবার জন্য—তার সেবLনয়—তার ছেলেদের—গরীব-গুরবো, পাপী-তাপী, কীট-পতঙ্গ পর্যন্ত, তাদের সেবার জন্য যে যে তৈরী হবে, তাদের ভেতর তিনি আসবেন—তাদের মুখে সরস্বতী বসবেন, তাদের বক্ষে মহামায়া মহাশক্তি বসবেন। যেগুলো নাস্তিক, অবিশ্বাসীr

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








